
هەڵسەنگاندنی هۆشی سۆزداری
 
ئەمڕۆ زۆربەی کۆمپانیا گەورەکان بۆ پەرەپێدانی ئەو شتانەی کە بە "مۆدێلی شایستەیی" ناسراون کەسانێکیان وەک دەروونناسی ڕاهێنراو دامەزراندووە، بۆ ئەوەی لە ناسین و ڕاهێنان و پەرەپێدانی ئەو کەسانەی کە ئەگەری هەیە بتوانن ببن بە ئەستێرە لە ئاسمانی سەرکردایەتیدا یارمەتیان بدات. هەروەها دەروونناسەکان ئەم جۆرە مۆدێلانەیان بۆ پۆستە ئاست نزمەکانیش پەرەپێداوە. لە ساڵانی ڕابردوودا، ئەمن مۆدێلی شایستەیی م لە 188 کۆمپانیا شی کردووەتەوە، کە زۆربەیان کومپانیای گەورە و جیهانی بوون و کۆمپانیاکانی وەک لوسێنت تەکنەلۆجی، هێڵی ئاسمانی بەریتانی، و کرێدیت سویسیان لەخۆگرتبوو.
لە ئەنجامدانی ئەم کارەدا، ئامانجم ئەوە بوو کە دیاری بکەم کە لە نێو ئەو ڕێکخراوانەدا چ تواناییەکی نایاب هەیە کە دەیانباتە پێشەوە، و ئەو تواناییانە تا چ ڕادەیەک ئەو پێشکەوتنەی بە دی هێناوە. تواناکانم لە سێ پۆلدا گرووپ کرد: کارامەیی تەکنیکی وەک ژمێریاری و پلاندانانی کار؛ توانا مەعریفیەکان وەک ئیستدلالکردنی شیکاری؛ و ئەو لێهاتووییانەی کە هۆشی سۆزداری نیشان دەدەن، وەک توانای کارکردن لەگەڵ کەسانی دیکە و کاریگەری لە سەرکردایەتیکردنی گۆڕانکاریدا.
 
 بۆ دروستکردنی هەندێک لە مۆدێلەکانی شایستەیی، دەروونناسەکان داوایان لە بەڕێوەبەرە باڵاکانی کۆمپانیاکان کرد تا ئەو توانایانە دەستنیشان بکەن کە تایبەتمەندی سەرکردە نایابەکانی ڕێکخراوەکەن.
بۆ دروستکردنی مۆدێلی دیکە، دەروونناسەکان بۆ جیاکردنەوەی ڕێبەرە باڵاکان لە مامناوەندەکان پێوەرە بابەتییەکانیان بەکارهێنا، وەک دابەش کردنی توانایی  بەرهەم هێنانی قازانج،. پاشان ئەو کەسانە بە شێوەیەکی بەرفراوان چاوپێکەوتنیان لەگەڵدا کرا و تاقیکرانەوە و تواناکانیان بەراورد کران. ئەم پرۆسەیە بووە هۆی دروست بوونی لیستێک کە پێکهاتەی سەرکردە زۆر کاریگەرەکانی لە خۆ دەگرت. درێژی لیستەکان لە حەوت بابەتەوە تا ١٥ بڕگە بوون و پێکهاتەی وەک داهێنان،نوێ خوازی و دیدگای ستراتیژییان لەخۆگرتبوو.￼[image: کورتەی بیرۆکەکە
چی سەرکردە گەورەکان لە سەرکردە مامناوەندەکان جیا دەکاتەوە؟ دانیال گۆلمان دەڵێت ئەوە IQ و کارامەیی تەکنیکی نییە. بەڵکو هۆشی سۆزدارییە: کۆمەڵێک لە پێنج کارامەیی هەن کەیارمەتی باشترین سەرکردەکان دەدەن تا بە کەڵک وەرگرتن لێیان زۆرترین ئاستی خۆیان و شوێنکەوتووەکانیان بەدەستبهێنن. کاتێک بەڕێوەبەرە باڵاکان لە کۆمپانیایەکدا بارستەیەکی گرینگی تواناکانی EI (هۆشی سۆزداری)یان هەبوو، بەشەکانیان بە ڕێژەی 20% لە ئامانجەکانی داهاتی ساڵانە باشتر بوون.
کارامەییەکانی EI بریتین لە:
خۆئاگاداری- زانینی خاڵە بەهێزەکان، لاوازییەکان، پاڵنەرەکان، بەهاکان و کاریگەرییەکانی مرۆڤ لەسەر کەسانی دیکە
خۆڕێکخستن- کۆنترۆڵکردن یان ئاڕاستەکردنەوەی پاڵنەر و مەزاجە تێکدەرەکان
پاڵنەر- چێژوەرگرتن لە دەستکەوت لە پێناو خۆیدا
هاوسۆزی- تێگەیشتن لە پێکهاتەی سۆزداری کەسانی تر
لێهاتوویی کۆمەڵایەتی- دروستکردنی پەیوەندی لەگەڵ کەسانی تر بۆ ئەوەی بە ئاراستەی خوازراودا بیانگوازێتەوە
هەریەکەمان بە ئاستێکی دیاریکراوی کارامەیی EI لەدایک دەبین. بەڵام دەتوانین لە ڕێگەی خۆڕاگری و مەشق و فیدباک لە هاوکاران یان ڕاهێنەرانەوە ئەم توانایانە بەهێز بکەین.]
 
کاتێک هەموو ئەم داتایانەم شیکردەوە، لە گەل ئەنجامێکی دراماتیک ڕوبەروو بومەوە. گەرچی دڵنیاین کە، عەقڵ بزوێنەری کردارە نایابەکان بوو و هەروەها گەرچی کارامەیی مەعریفی وەک بیرکردنەوە لە وێنە گەورەکە و بە تایبەتی بینینی ئەنجامی درێژخایەن گرنگ بوون. بەڵام کاتێک ڕێژەی کارامەیی تەکنیکی و ئاستی زیرەکی و هۆشی سۆزداریم وەک پێکهاتەی کرداری نایاب حیساب کرد، سەلماندی کە بۆ کارەکان لە هەموو ئاستەکاندا هۆشی سۆزداری دوو هێندە گرنگترە لەوانی تر. 
جگە لەوەش شیکارییەکەم دەریخست کە هۆشی سۆزداری ڕەۆڵێکی گرنگی گێڕاوە و تادێت لە بەرزترین ئاستەکانی کۆمپانیاکەدا ڕەۆڵەکەی گرنگتری دەبێت، لە کاتێکدا جیاوازی لە کارامەیی تەکنیکی گرنگییەکی کەمتری هەیە. بە واتایەکی تر، تا پلەی کەسێک بەرزتر بێت و وەک ڕێبەرێکی باڵا هەژمار بکرێت، توانایی هۆشی سۆزدارییەکەی زیاتر وەک هۆکاری کاریگەرییەکەی دەردەکەوێت. کاتێک ڕێبەرە باڵاکانم لە گەڵ ئەوانەی وەک ڕێبەری مامناوەندن بەراورد کرد، بۆم روون بوەوە کە نزیکەی ٩٠%ی جیاوازی لە پرۆفایلی ئەواندا دەگەڕێتەوە بۆ هۆکارەکانی هۆشی سۆزداری نەک توانا مەعریفیەکان.￼[image: بیرۆکە لە پراکتیکدا
تێگەیشتنی ئێوە لە پێکهاتەکانی EI]
 
 
بیرۆکە لە پراکتیکدا
 
پێکهاتەکانی EI 
 
	پێکهاتەکانی EI	 
	 
	 

	خۆئاگاداری	زانینی خاڵە بەهێزەکان، لاوازییەکان، پاڵنەرەکان، بەهاکان و کاریگەرییەکانی مرۆڤ لەسەر کەسانی دیکە
	باوەر بە خۆ
خۆهەڵسەنگاندنی واقیعی
خۆ و هەستی نوکتەیی بێڕێزیکردن
تینووی ڕەخنەی بنیاتنەر
	بەڕێوەبەر دەزانێت نەبوونی کاتی پێویست خراپترین شت لە خۆیدا دەهێنێتە ئاراوە
بۆیە پلان بۆ کاتەکانی دادەنێت بۆ ئەوەی پێشوەخت کارەکان بە باشی ئەنجام بدرێت

	خۆڕێکخستن	کۆنترۆڵکردن یان ئاڕاستەکردنەوەی پاڵنەر و مەزاجە تێکدەرەکان
	متمانەپێکراوی
یەکپارچەیی
ئاسوودەیی بە ناڕوونی و گۆڕانکاری
	کاتێک تیمێک پێشکەشکردنێک خراپ دەکات، سەرکردەکەی لە جیاتی ئەوەی توڕە بێت و هاوار بکات. لەبری ئەوە هۆکارە ئەگەرییەکانی لێکەوتەکانی بۆ تیمەکەی لەبەرچاو دەگرێت، و لەگەڵیاندا لە چارەسەرەکان دەکۆڵێتەوە

	پاڵنەر	چێژوەرگرتن لە دەستکەوت لە پێناو خۆیدا
	خولیایەک بۆ خودی کارەکە و بۆ تەحەدای نوێ
  وزە بۆ باشترکردن
  گەشبینی لەکاتی شکست هێنان دا
	بەڕێوەبەرێک لە کۆمپانیایەکی وەبەرهێنان دەبینێت کە بۆ سێ چارەکی ساڵ لەسەریەک داهاتەکەی دابەزیوە. کڕیارە سەرەکییەکان عەیبیان هەیە. لەبری ئەوەی بارودۆخی دەرەکی تاوانبار بکات، بڕیار دەدات لە ئەزموونەکە فێربێت و وەرچەرخانێک ئەندازیاری بکات

	هاوسۆزی	تێگەیشتن لە پێکهاتەی سۆزداری کەسانی تر بە تایبەت لە کاتی بڕیاردان دا
	شارەزایی لە ڕاکێشان و ڕاگرتنی بەهرەمەندان
توانای پەرەپێدانی ئەوانی تر
هەستیاری بەرامبەر بە جیاوازییەکانی نێوان کولتوورەکان
	ڕاوێژکارە ئەمریکییەکان و تیمەکەی پڕۆژەیەک پێشکەش بە کڕیارێکی ئەگەری لە ژاپۆن دەکەن. تیمەکەی بێدەنگی موکل وەک ناڕەزامەندی لێکدەداتەوە و خۆی ئامادە دەکات بۆ جێهێشتن ڕاوێژکارەکە زمانی جەستەی موکلەکە وادەخوێنێتەوە کە هەست بە ڕەزامەندی موەکلەکە دەکات. بۆیە بەردەوام دەبێت لە کۆبوونەوەکە و تیمەکەی کارەکە وەردەگرێت

	لێهاتوویی کۆمەڵایەتی	دروستکردنی پەیوەندی لەگەڵ کەسانی تر بۆ ئەوەی بە ئاراستەی خوازراودا بیانگوازێتەوە
	کاریگەری لە سەرکردایەتیکردنی گۆڕانکاریدا
قایلکردن
تۆڕ دروست کردنی بەرفراوان
شارەزایی لە دروستکردن و سەرکردایەتیکردنی تیمەکان
	بەڕێوەبەرێک دەیەوێت کۆمپانیاکەی ستراتیژییەکی باشتری ئینتەرنێت بگرێتەبەر. ئەو تیمێکی دی فاکتۆ کۆدەکاتەوە بۆ دروستکردنی ماڵپەڕێکی نموونە .وە هەروەها هاوپەیمانەکانی لە بەشەکانی تردا ڕازی دەکات بۆ دابینکردنی بودجەی بەشداریکردنی کۆمپانیاکە لە کۆنفرانسی پەیوەندیداردا. کۆمپانیاکە فۆڕمێک لە ئینتەرنێت دروست دەکات  -بەرپرسیارێتیەکەی دەخاتە ئەستۆی خۆی.


￼[image: بەهێزکردنی هۆشی سۆزداری.
بۆبەهێزکردن و کارامەیی تایبەتی EI راهێنان بکە و فیدباک لە کەسانی ترەوە وەرگرە.
نموونە: کارگێڕێک لە فیدباکی کەسانی دیکەوە تێگەیشت کە هاوسۆزی کەمە، بە تایبەت توانای گوێگرتن. ویستی کە ئەو کێشەکە چارەسەر بکات، بۆیە داوای لە ڕاهێنەرێک کرد کە کاتێک توانای گوێگرتنی خراپی پیشان دا پێی بڵێت. پاشان لە ڕووداوەکان کەڵکی وەرگرت بۆ ئەوەی مەشق بکات کە باشتر گۆێ بگرێت؛ بۆ نموونە قسە بە کەسێک نەبڕیت. هەروەها چاودێری ئەو بەڕێوەبەرانەی دەکرد کە شارەزا بوون لە گوێگرتن- و تەقلیدی ڕەفتارەکانیان ئەوانی دەکرد.]
 
 
پێنج پێکهاتەی هۆشی سۆزداری لە شوێنی کاردا
 
	 
	پێناسە
	نیشانە تایبەتمەندەکان

	خۆئاگاداری
	توانای ناسینەوە و تێگەیشتن لە مەزاج و هەست و پاڵنەرەکان، هەروەها کاریگەرییان لەسەر کەسانی تر
	باوەر بە خۆ
خۆهەڵسەنگاندنی واقیعی
هەستی نوکتەیی و دابەزاندنی نرخی خۆ

	خۆڕێکخستن
	توانای کۆنترۆڵکردن یان ئاڕاستەکردنەوەی ئیمپاڵ و مەزاجەکانی تێکدەر
مەیلی هەڵپەساردنی حوکم- بیرکردنەوە پێش ئەوەی کار بکەیت
	متمانەپێکراوی و دەستپاکی
ئاسوودەیی بە ناڕوونی
کراوەیی بەڕووی گۆڕانکاریدا

	پاڵنەر	خولیای کارکردن بە هۆکارێک کە لە پارە یان دۆخ تێدەپەڕێت
مەیلێک بۆ بەدواداچوونی ئامانجەکان بە وزە و خۆڕاگری
	پاڵنەرێکی بەهێز بۆ بەدەستهێنانی
گەشبینی، تەنانەت لە بەرامبەر شکستدا
پابەندبوونی ڕێکخراوەیی

	هاوسۆزی	توانای تێگەیشتن لە پێکهاتەی سۆزداری کەسانی تر
لێهاتوویی لە مامەڵەکردن لەگەڵ مرۆڤەکان بەپێی کاردانەوە سۆزدارییەکانیان
	شارەزایی لە بنیاتنان و ڕاگرتنی بەهرە
هەستیاری نێوان کولتوورەکان
خزمەتگوزاری بۆ کڕیاران و خزمەت وەرگران

	لێهاتوویی کۆمەڵایەتی	شارەزایی لە بەڕێوەبردنی پەیوەندی و دروستکردنی تۆڕ
توانایەک بۆ دۆزینەوەی خاڵە هاوبەشەکان و دروستکردنی پەیوەندی
	کاریگەری لە سەرکردایەتیکردنی گۆڕانکاریدا
  قایلکردن
شارەزایی لە دروستکردن و سەرکردایەتیکردنی تیمەکاندا هەبێت


 
 
 
 
 
توێژەرانی دیکەش پشتڕاستیان کردەوەتەوە کە هۆشی سۆزداری نەک تەنها سەرکردە نایابەکان جیا دەکاتەوە بەڵکو دەتوانرێت پەیوەندی هەبێت لە گەڵ کارامەییەکی بەهێزەوە. دۆزینەوەکانی دەیڤید مەکلیلاند، توێژەری بەناوبانگی ڕەفتاری مرۆڤ و ڕێکخراوەییش، نموونەیەکی باشە. لە توێژینەوەیەکی ساڵی ١٩٩٦دا لەسەر کۆمپانیایەکی جیهانی خۆراک و خواردنەوە، مەکلیلاند بۆی دەرکەوت کە کاتێک بەڕێوەبەرە باڵاکان بارستەیەکی گرینگی توانای هۆشی سۆزدارییان هەبوو، دەسکەوتەکانیان بە ڕێژەی ٢٠% لە ئامانجەکانی داهاتی ساڵانە باشتر بوون. لەم نێوەندەدا، سەرکردەکانی تر کە ئەو هۆشەیان نەبوو ئاستێکی کەمیان ئەنجام دەدا. دۆزینەوەکانی مەکلیلاند، جێگەی سەرنجە، چوون دەری خست ئەو سەرئەنجامانە بۆ کومپانیا ئەمریکایی و ئاسیایی و ئەوروپاییەکان وەک یەک وا بوون.
بە کورتی ژمارەکان پێمان دەڵێن کە پەیوەندیکی پتەو هەیە لە نێوان سەرکەوتنی کۆمپانیایەک و هۆشی سۆزداری سەرکردەکانی. وە بە هەمان شێوە گرنگە بزانین کە، توێژینەوەکان ئەوەش نیشان دەدەن کە مرۆڤەکان دەتوانن، ئەگەر رێگەیەکی دروست بگرنەبەر، پەرە بە هۆشی سۆزداری خۆیان بدەن. (بڕوانە بەشی "ئایا دەتوانرێت فێری هۆشی سۆزداری بکرێت؟“)

